
Ann A 08.12.2019 - 15.12.2019 - GRAN FESTA DE SANTA 
MARIA IMACOLADA | Secunda domënia d'Advënt 

n. 2 

Iö sun la fancela dl Signur! 

 Gen 3, 9–15.20  |  Ef 1, 3–6.11–12 |  Lc 1, 26–38 

  

Dal Vangele do San Lüca:  
26Te chël tëmp é l’agno Gàbriel gnü menè da Idî te na cité tla Galilea dal inom Nàzaret 27da 

na viria; ara ê impormetüda a n ël dla ćiasa de Davìde che â inom Ujöp, y l’inom dla viria ê 

Maria. 28L’agno é jü ite da d’ëra y à dit:  Ave, tö plëna de grazia, le Signur é cun tè. 29Ara s’à 

spordü da gnì baiada ados insciö y ara ponsâ do, ći che chësc salüt dô significhé. 30Ailò ti à 

l’agno dit: No te temëi, Maria; deache t’as ciafè grazia pro Idî. 31Te ciafaras y metaras al monn 

n möt: a d’ël desste ti mëte inom Gejù. 32Al sarà gran y gnarà nominé Fi dl Altiscim. Dî, le 

Signur, ti darà le tronn de so pere Davìde. 33Al regnarà sura la ćiasa de Iàcob por dagnora y 

süa regnanza n’arà degöna fin.  34Maria ti à dit al agno: Cô dess pa chësc sozede, deach’i ne 

conësci degun ël? 35L’agno ti à respognü: Le Spirit Sant gnarà sön tè y la forza dl Altiscim 

destenarà süa ambria sura tè. Chël che nasciarà sarà porchël sant  y gnarà nominé Fi de Dî. 
36Inće Elisabeta, tüa parënta, ćiamò conzepì n fi te süa eté; scemìa ch’an aratâ ch’ara ne ciafass 

nia plü mituns, éra śëgn bele tl sesto mëis. 37Pro Idî ne n’él nia de imposcibl. 38Ailò à dit 

Maria: I sun la fancela dl Signur; al sozedes cun mè sciöche t’as dit. Spo s’un é l’agno jü 

demez da d’ëra.  

 

 

 

 

 

 

 

 

Alleluia. Alleluia. Ave, Maria, 

plëna de grazia, le Signur é cun 

tè, tö es benedida danter les 

ëres. Alleluia. 

 

 Letöres dla Terza domënia d'Advënt "Gaudete": 

 Is 35, 1–6a.10  |  Iaco 5, 7–10  |  Mt 11, 2–11 



 

 

Edema liturgica dai 08.12. ai 15.12.2019 

2019 Ora Mëssa 

2a DOMENIA  08.12 

D´ADVENT 

S. MARIA 

IMACULADA 

  9.30 

10.00 

 

Corona 

Rorate a onur de s. Maria 

por les families sön pert da Mirí 

por la Uniun dles ëres y l‘ cor de dlijia 

 fam. Lois Turnaretscher 

LÖNESC         09.12   7.25 Rorate pur chi tl furesto 

 + Franz Irsara 

MERTESC      10.12   

MERCUI         11.12   7.25 Rorate di scolars  por vocaziuns    

 + Paul Prousch 

 ++ fam. Bino Erlacher 

JÖBIA               12.12 

beat Hartmann,  

vesco da Porsenú 

  

VENDRES       13.12  7.25 Rorate pur Consëi de Cöra y Aministraziun 

 + Carlo Rubatscher 

SABEDA           14.12 

 

18.00 Rorate prefestif  por l’grup de oraziun 

 aniv. ++ Giovanni y Angelina Clara 

 ++ Unterweger 

3a DOMENIA   15.12 

DE ADVENT 

oferta Adveniat por 

la diozeja 

  9.30 

10.00 

 

 

 

 

 

 

 

 

13.30 

Corona 

Rorate po les families sön pert da Rina y 

Alfarëi 

seniores s. Martin y Antermeia 

omi y ëi 

 families Agreiter, Tru 

 families Bino Erlacher 

 families Winkler, ostí 

 aniv. ++ Vijo y Tile Rubatscher 

 

Bato de Jakob Erlacher 



 

 

 

 

 

    Informaziuns y terminns 
 

Calendri d´Advent! Jö a pe de dlijia ciafeise indô calendri, che ó 

Ves acompagné dé por dé fora por l´Advent.Ciafeise de bi pinsirs y 

ince ilustraziuns por mituns. I ladins é gratis, i taliagn 1 €. 

La Ploania da Lungiarü inviëia dër bel ince düc dles cöres vijines ala festa dla Patrona S. 

Lizia en vëndres ai 13.12 con na mëssa solenna dales 9:00 y dedô pice parciè da Nadè te salf 

de paîsc a sosëgn dl cor de dlijia. 

L’Uniun di Seniores da San Martin de Tor y Antermëia inviëia ala Festa da Nadé cun 

Rorate y sentada generala en domënia ai 15 de dezëmber 2019 tl Hotel Pütia a Antermëia. 

Dales 10.00 Rorate di Seniores y do marëna. Trasport da San Martin dales 9.15. I fajun 

„Engele Bengele“, tolesse n pice pinsier cun Os. Prisc: 15,00 Euro Prenotesse fina i 12 de 

dezëmber pro la Maria 338 175 1839 o pro l‘Alfred da Ju 333 365 4786. Gnide tröc. 

Conzert d'Advënt "Te vigni cör él na lerch" -domënia, ai 15 de dezëmber, dales 17.oo, tla 

dlijia de Badia. I podarëise aldí chisc grups che cianta y sona:Cor Kerygma, Terzet Sintonia 

cun Hubert Adang y cuintet Herum. 

Invit ala Festa da Nadè - Le KVW inviëia vëdui, vëdues y porsones sores en sabeda ai 14 de 

dezëmber 2019 dales 14:00 tla mensa dles Ursulinen da Bornech ala festa da Nadè. Prenotesse 

cina ai 12 de dezëmber 2019 pro l' ufize dl KVW da Bornech al n. 0474/411149. 

La Scora de Musiga tëgn le "conzert da Nadé" en vëndres ai 20 de dezëmber 2019 dales 

18:00 te dlijia a San Martin. Al cianta y sona les scolares y i scolars dla Scora de Musiga dla 

Val Badia. Düc é dër bel inviá da gní a ascuté sö les beles medodies y cianties che vëgn 

portades dant. 

L'aministraziun dla Ciasa de Palsa "Ojöp Frëinademetz" inviëia ia la prozedöra de cerna por 

la inciaria da responsabl/a technich/a dl‘ assistenza. Ala prozedöra de cerna po to pert: - 

Operadësses sozio – assistenziales cun en raport de laur a tëmp parzial 76,32% o a tëmp plëgn 

- Assistënc/tes ala jënt atempada y ales families cun la formaziun suplementara cun en raport 

de laur a tëmp parzial 76,32% o a tëmp plëgn o infermieri/es cun en raport de laur a tëmp 

plëgn. Al vëgn damané esperiënza tl ciamp dl management sozial y/ o sanitar. I formulars 

scric fora mëss gní dés jö ti ofizi dla Ciasa de Palsa Ojöp Frëinademetz a San Martin de Tor 

cina ai 30.12.2019 dales 12.00h. 

Comun – Incuntada dl’Ombolt y dla junta cun la popolaziun en lönesc, ai 09.12. dales 

20.00 a Antermëia te palestra; al sarà ince presënt l'assessur provinzial Daniel Alfreider. 

09.12 - 14.12.2019 Thomas - Karol - Annika - Kristel 

15.12.2019 Ilary - Alexia - Kathrin - Nadine 

 

14.12.2019 Patrizia Winkler 

15.12.2019 Ploner Alfred 

 
 

 
 

 

 
 

 
 

 

 

Les mius aodanzes por le compliagn ti fajunse a  

Ties Antonia (80). Döt le bun. 

Mësses a Rina: Dom 8.30  Dedol 19.30  Jöb 7.25 Sab 19.15  Dom 8.30 

Mësses a San Martin: Dom 9.30  Dedol 19.30  Jöb 7.30  Sab 18.30 Dom 9.30 

10 dezëmber 

Dé di dërc dla porsona 

.. Gott hat alle Menschen gleich 
geschaffen – gleich an Rechten, 
gleich an Würde. Unabhängig von 
der Hautfarbe, der Religion, dem 
Geschlecht, dem Alter oder was 
auch immer konstruiert wird, um 
die eine Gruppe über eine andere 
zu erheben .. 

Signur, nosc Dî, te tüa grazia 

aste chirì fora la viria Maria y te l’as 

stravardada da vigni pićé. Te süa festa 

zelebrunse le sacrifize che tol demez dötes 

les colpes dla jënt. Delibrëiesse, por süa 

interzesciun, dal travai dl mal, ch’i podunse 

inće nos gnì dan da tè, sanć y zënza maćia. 
 


